
REPUBLIKA E SHQIPERISE

KOMISIONI QENDROR I ZGJEDHJEVE
V E N D I M

PËR 

 SHQYRTIMIN E REZULTATIT TË VERIFIKIMIT TË PROKURORISË SË PËRGJITHSHME PËR SUBJEKTIN DEKLARUES Z. ERTOR NDUE NDREU, KANDIDAT PER ANËTAR TE KËSHILLIT BASHKIAK MIRDITE, NË ZBATIM TË  LIGJIT NR. 138/2015 “PËR GARANTIMIN E INTEGRITETIT TË PERSONAVE QË ZGJIDHEN, EMËROHEN OSE USHTROJNË FUNKSIONE PUBLIKE”.
Komisioni Qendror i Zgjedhjeve në mbledhjen e datës 16.04.2018, me pjesëmarrjen e:

JORGAQI

Anëtare

VELESHNJA

Anëtar

Vera

SHTJEFNI

Anëtare

     Shqyrtoi çështjen me, 

OBJEKT:
   Për shqyrtimin e rezultatit të verifikimit të Prokurorisë së Përgjithshme për    

                                subjektin deklarues z. Ertor Ndue Ndreu, kandidat për anëtar i Këshillit  

                             Bashkiak Mirditë, në zbatim të  ligjit nr. 138/2015 “Për garantimin e integritetit  

                             të personave që zgjidhen, emërohen ose ushtrojnë funksione publike”.
BAZË LIGJORE: 
Neni 23, pika 1, germa a, i Ligjit nr. 10019 datë 29.12.2008  “Kodi Zgjedhor i               

                             Republikës së Shqipërisë’’, i ndryshuar; Neni 10, pika 1, germa “c”, i ligjit  

                             138/2015, “Për garantimin e integritetit të personave që zgjidhen, emërohen 
                             ose ushtrojnë funksione publike”; Kreu V, pika 12, 13, 14 e Vendimit të 
                             Kuvendit nr. 17/2016 “Për përcaktimin e rregullave të detajuara mbi zbatimin e  

                             ndalimeve të parashikuara në ligjin nr. 138/2015, “Për garantimin e integritetit  

                             të personave që zgjidhen, emërohen ose ushtrojnë funksione publike”. 

Komisioni Qendror i Zgjedhjeve pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN

Në zbatim të ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”, Komisioni Qendror i Zgjedhjeve është organi kompetent për administrimin, verifikimin, zbatimin e ndalimeve për zgjedhjen dhe emërimin për funksionet publike si dhe përpunimin për formularin e vetëdeklarimit për subjekte si më poshtë: 

· Deputetë të Kuvendit të Shqipërisë;

· Kryeministrit apo anëtarit të Këshillit të Ministrave që nuk është deputet;

· Kryetarit të bashkisë apo këshilltarit në këshillin bashkiak.

· Kandidatët e listëve shumemërore për deputet dhe për këshillat bashkiak

I

Me shkresën nr.1253, datë 24.03.2017, këshilli i Bashkisë Mirditë, ka njoftuar KQZ-në për krijimin e vakancës, në këshill, si pasojë e dorëheqjes nga mandati i këshilltarit të z. Bardhok Pjetër Filopati, propozuar nga subjekti politik Partia Demokratike.

KQZ, referuar nenit 164 të Kodit Zgjedhor, ka përcaktuar kandidatin vijues nga lista shumemërore e Partisë Demokratike për këshillin e Bashkisë Mirditë të cilit i kalon mandati i këshilltarit, i cili është kandidati me numër rendor 03, z. Ertor Ndue Ndreu si dhe referuar pikës 3, Kreu II, “Rregullat e detajuara dhe afatet për plotësimin, dorëzimin, administrimin dhe publikimin e vetëdeklarimeve” të vendimit të Kuvendit nr. 17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike”, ka njoftuar kandidatin për anëtar në këshillin e Bashkisë Mirditë z. Ndreu, të depozitoj formularin e vetëdeklarimit pranë KQZ-së, brenda 10 ditëve.

Referuar nenit 11 të ligjit nr.138/2015, “Për garantimin e integritetit të personave që zgjidhen, emërohen ose ushtrojnë funksione publike”, vetëdeklarimi dhe verifikimi i kushteve të të dhënave në përputhje me këtë ligj, kryhet për çdo kandidat të listës shumemërore për Këshillin Bashkiak, të cilit i takon të marrë mandatin e anëtarit të këshillit për vendin vakant, sipas Kodit Zgjedhor.

Z. Ertor Ndue Ndreu në datën 30.03.2017, ka depozituar pranë KQZ-së, formularin e vetëdeklarimit me nr. unik 1945.

Nga verifikimi i të dhënave në Formularin e vetëdeklarimit të z. Ertor Ndreu, rezulton se ka deklaruar ndryshime ndryshime në gjenealitete, me datë 24.08.2004 nga “Mentor” në “Marko” dhe në 26.06.2011 nga “Marko” në “Ertor”.

Në pyetjen 1 të Formularit të vetdeklarimit në zbatim të Ligjit nr. 138/2015, nëse është dënuar me vendim të formës së prerë nga një autoritet gjyqësor shqiptar ose i huaj, i është përgjigjur “Po”, duke specifikuar të dhënat e mëposhtme:
Gjykata: Athinë, 
Nr. dhe data e vendimit të formës së prerë: 314-315-316, datë 07.06.2004; 
Masa e dënimit me burgim: 4 vjet; 
Vepra penale për të cilin është dënuar : 

          Neni – Nuk e di. Lloji – plagosje. 

Pyetjes 3, “A keni qenë ndonjëherë në hetim ose gjykim nga një autoritet i huaj për kryerjen e një vepre penale”, i është përgjigjur “Po” duke specifikuar të dhënat e mëposhtme:

Organi procedues: Prokuroria, Gjykata

Qyteti, Shteti: Athinë, Greqi

Arsyet: Plagosje

Periudha/ Data: 03.09.2002/ 07.07.2004

Rezultatet: Dënuar

Pyetjes 4, nëse ka qenë ndonjëherë i dënuar apo arrestuar nga organet ligj zbatuese, për kryerjen e një vepre penale, i është përgjigjur “Po” duke specifikuar të dhënat e mëposhtme:
Organi procedues: Prokuroria, Gjykata

Qyteti, Shteti: Athinë, Greqi

Arsyet: Plagosje

Periudha/ Data: 03.09.2002/ 07.07.2004

Rezultatet: Dënuar

Pyetjes 5, “A është caktuar ndaj jush ndonjë masë siguruese personale, në fuqi ose jo,” është përgjigjur “Po” duke përzgjedhur masën “Arrest në Burg” si masë e revokuar, duke specifikuar të dhënat e mëposhtme:

Gjykata – Athinë; 
Qyteti, Shteti: Athinë; 
Vepra penale për të cilën akuzoheshit 
· Neni; Nuk e di, 
· Lloji : Plagosje; 
Vendimi përfundimtar 07.06.2004; 
Periudha 03.09.2002 – 07.07.2004;

Pyetjes 7 “A është marrë ndonjëherë për ju masa e dëbimit nga një shtet i huaj” i është përgjigjur “Po” duke specifikuar të dhënat e mëposhtme:
Qyteti dhe shteti ku keni jetuar: Athinë, 
Arsyeja e dëbimit: plagosje; 
Periudha e dëbimit nga shteti i huaj: 07.07.2004 shtator 2006; 
Të dhënat e aktit të dëbimit: Nuk kam dokument

Qyteti dhe shteti ku keni jetuar: Maqedoni, 
Arsyeja e dëbimit: Shkelje kufiri; 
Periudha e dëbimit nga shteti i huaj: Shtator 2006; 
Të dhënat e aktit të dëbimit: Nuk kam dokument.
Pyetjes 8, nëse ka jetuar ndonjëherë jashtë territoret të Republikës së Shqipërisë për më shumë se një muaj , i është përgjigjur “Po” duke specifikuar të dhënat e mëposhtme:

Qyteti ku keni jetuar: Athinë, Greqi; 
Arsyeja: Emigrim; 
Periudha: 1997 – 2004; 
Adresa e vendqëndrimit: Athinë 32, AG. Vasiliu Peristeri.

Në zbatim të ligjit nr.138/2015 "Për garantimin e integritetit të personave që zgjidhen, emërohen ose ushtrojnë funksione publike" dhe germa c, e pikës 3, Kreut V, të vendimit të Kuvendit nr. 17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015”, Komisioni Qendror i Zgjedhjeve me shkresat nr. 2452/56 prot. dt. 04.04.2017 ka kërkuar informacion nga zyra e gjendjes gjyqësore dhe me shkresën nr. 2452/57 prot., dt. 04.04.2017  ka kërkuar informacion nga zyra e gjendjes civile.

Nga ana e zyrës së gjendjes gjyqësore me shkresën nr. 1449/1, datë 07.04.2017 është dërguar verifikim i gjendjes gjyqësore për Z. Ertor Ndreu, nga ku rezulton se subjekti vetëdeklarues z. Ertor Ndreu është i padënuar. Përgjigja nga Zyra e Gjendjës Civile me shkresën nr. 2745/1 prot. datë 20.04.2017 për këtë kandidat ka mbërritur në Komisionin Qendror të Zgjedhjeve me datë 21.04.2017.

Referuar shkresës nr. 2745/1 Prot, datë 20.04.2017 të Drejtorisë së Përgjithshme të Gjendjes Civile, z. Ertor Ndreu ka ndryshime në emër. Sipas aktit të lindjes emri ka qenë “Mentor”. Me datë 24.08.2004 ka ndryshuar emrin nga “Mentor” në “Marko”. Me datë 24.06.2011 ka ndryshuar sërish emrin nga “Marko” në “Ertor”.
Për sa i përket ndalimeve të parashikuara në nenin 2, pika 2 të ligjit nr.138/2015, për vepra penale të kryera jashtë territorit të Republikës së Shqipërisë, KQZ nuk ka kompetencën për të kryer verifikime.

Pas verifikimit të formularit në përputhje me nenin 15, pika 1 të ligjit 138/2015 dhe Kreu VI, pika 6 Kreu V, pika 3, germa “b” e Vendimit të Kuvendit 17/2016, Komisioni Qendror i Zgjedhjeve me shkresën nr. 2254 prot. datë 20.04.2017 vendosi t’ia kaloj rastin për kontroll të thelluar Prokurorisë së Përgjithshme. 

II
Më shkresën nr. 1212/6, datë 10.04.2018, Prokurori i Përgjithshëm, Zj. Arta Marku, ka dërguar në Komisionin Qendror të Zgjedhjeve, vendimin e rezultatit të verifikimit për z. Ertor Ndreu, kandidat për Anëtar në Këshillin Bashkiak Mirditë.

Nga “Sektori i Verifikimit të Integritetit të personave që zgjidhen, emërohen ose ushtrojnë funksione publike”, i është kërkuar informacion për gjendjen gjyqësore Drejtorisë së Përgjithshme të Burgjeve, dhe Drejtorisë së Përgjithshme të Gjendjes Civile. Nga përgjigjet e ardhura dhe verifikimet e kryera me shkresën nr. 1941/1 port. datë 10.05.2017 rezulton se subjekti z. Ertor Ndreu nuk është dënuar me vendim penal të formës së prerë nga autoritetet gjyqësore shqiptare, pra subjekti rezulton “I Padënuar”. 
Drejtoria e Përgjithshme e Gjendjes Civile me shkresën nr. 3556/1 prot. datë 05.05.2017 ka vënë në dispozicion të dhënat personale të subjektit, nga të cilat rezulton se subjekti në datë 24.08.2004 ka ndryshuar përbërësit e gjendjes civile, rubrikën e emrit nga “Mentor” në “Marko”, si dhe në datë 24.06.2011 ka ndryshuar përsëri emrin nga “Marko” në “Ertor”.
Ministria e Drejtësisë pas disa kërkesave për ndihmë juridike nga ana e Prokurorisë së Përgjithshme, me shkresën nr. 859/1 prot., datë 15.02.2018 ka vënë në dispozicion dokumentin “Fletë e lirimit nga burgu” të shtetasit Mentor Ndreu (alias Marko Ndreu), i biri i Ndue dhe Dile, i lindur me 22.04.1981, Tarazh, Mirditë. 
Nga dokumenti “Fletë e Lirimit nga Burgu” rezulton se ky shtetas është burgosur në zbatim të Vendimit Nr. 316/7-6-2004 të Gjykatës së Apelit të përzier e Përbetuar Athinë. Në bazë të këtij vendimi penal është dënuar me burgim 4 vjet dhe dëbim të përjetshëm për veprën penale “Lëndime fizike të rënda të qëllimshme”, në bashkëpunim. 
Subjekti është liruar nga burgu në datë 28.06.2004, në ekzekutim të porosisë me Nr. 77/04/8gr/25-6-2004 të Prokurorit të Shkallës së Parë Volos, për shkak të a) pezullimit të pjesës së mbetur të dënimit të llogaritur 2 vjet dhe 24 ditë në bazë të vendimit nr. 146/2004 të Këshillit të Gjykatës së Shkallës së Parë Volos, sipas neneve 105-110 të Kodit Penal, me detyrime: 1) të largimit të menjëhershëm të tij nga Greqia, dhe 2) të mosrifutjes së tij në Greqi, dhe b) llogaritjes së dobishme të dyzet e një (41) ditë pune të tij pa u mbajtur në burg për shpenzime gjyqësore.
Nga verifikimet e kryera ne sistemin TIMS, nga Sektori i Verifikimit të Integritetit në Prokurorinë e Përgjithshme, rezulton se subjekti Ertor Ndreu ka të njëjtat gjenealitete, të cilat i ka deklaruar në formularin e vetdeklarimit. Në sistem nuk rezulton të jetë ndaluar/ arrestuar nga organet ligjzbatuese për kryerjen e ndonjë vepre penale.
Subjekti deklarues është dënuar me vendim të formës së prerë nga Gjykata e Apelit të Përzier e Përbetuar Athinë, me vendimin Nr. 316/7-6-2004, me 4 vjet burgim dhe dëbim të përjetshëm, për kryerjen e veprës penale “Lëndime fizike të rënda të qëllimshme” në bashkëpunim.

Referuar masës së dënimit prej 4 vitesh burgim, si dënim fillestar, subjekti përfshihet në përcaktimin e nenit 2, pika 1, germa “c”, ku thuhet se: “.... kryerjen e një krimi që nuk përfshihet në shkronjat “a” dhe “b”, të kësaj pike për të cilin janë dënuar me jo më pak se 2 (dy) vjet burgim”. 

Referuar vendimit të dëbimit të përjetshëm nga Shteti i Greqisë, subjekti përfshihet në përcaktimet e nenit 2, pika 2, germa “b”, ku thuhet se: “Ndalimi i parashikuar nga pika 1, e këtij neni, zbatohet edhe ndaj personave : b) që janë dëbuar nga territori i një shteti anëtar të BE-së, SHBA-së, Kanadasë, Australisë,  në lidhje me një prej rasteve të parashikuara në pikën 1, shkronjat “a”, “b” dhe “c”, të këtij neni, apo janë dëbuar për cenim shumë të rëndë dhe serioz të sigurisë publike të shtetit përkatës.”

Për sa më sipër nga organi i Prokurorisë se Përgjithshme, vendosi të miratojë rezultatet e verifikimit duke vlerësuar se subjekti deklarues, Ertor Ndreu, përfshihet në fushën e veprimit të nenit 2, pika 1 germa ”c” si dhe neni 2, pika 2, germa “b” të Ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”.

III

Referuar nenit 33, 42 dhe 47 të Kodit të Procedurave Administrative, Komisioni Qendror i Zgjedhjeve, thirri si palë në këtë shqyrtim administrativ, z. Ertor Ndue Ndreu, për të dhënë mendime dhe shpjegime për faktet dhe rrethanat e çështjes, i përfaqësuar me prokurë nga avokat z. Ndre Molla Visha i cili nuk ngriti asnjë pretendim ne lidhje me faktet.
IV
Komisioni Qendror i Zgjedhjeve, pas shqyrtimit të rezultatit të verifikimit nga Prokuroria e Përgjithshme vlerëson se, për sa i përket procedurave të ndjekura për rezultatet e verifikimit në lidhje me të dhënat në formularin e vetëdeklarimit, referuar pikës 1 dhe 2 të nenit 8 të ligjit 138/2015 dhe pikës 5 të Kreut V të vendimit 17/2016 të Kuvendit të Shqipërisë, është kompetencë e Prokurorisë së Përgjithshme.

Komisioni Qendror i Zgjedhjeve në përfundim të shqyrtimit të rezultatit të verifikimit të ardhur nga Prokuroria e Përgjithshme referuar pikës kreut V, të Vendimit të Kuvendit Nr. 17/2016, duhet të kryejë procedurat e mëposhtme:

1. Në zbatim të pikës 12 të Kreut V, të Vendimit të Kuvendit Nr. 17/2016, organi përgjegjës pasi merr rezultatet nga Prokurori i Përgjithshëm, shqyrton nëse janë evidentuar nga procesi i verifikimit të dhëna që përfshihen brënda sferës së ndalimeve, të parashikuara nga neni 2, i ligjit nr. 138/2015.

Prokuroria e Përgjithshme, ka kryer verifikimin e të dhënave dhe referuar informacionit të ardhur nga Ministria e Drejtësisë e Republikës së Shqipërisë me shkresën nr. 859/1, prot. datë 15.02.2018, të dokumentit “Fletë e lirimit nga burgu” të shtetasit Mentor Ndreu (alias Marko Ndreu).

Në bazë të rezultateve të verifikimit të kryera nga struktura e Posaçme pranë Prokurorisë së Përgjithshme, Sektori i Verifikimit të Integritetit, referuar dokumentit “Fletë e Lirimit nga Burgu” rezulton se shtetasi Mentor Ndreu (alias Ertor Ndreu, Marko Ndreu) është burgosur në zbatim të Vendimit Nr. 316/7-6-2004 të Gjykatës së Apelit të përzier e Përbetuar Athinë. Në bazë të këtij vendimi penal është dënuar me burgim 4 vjet dhe dëbim të përjetshëm për veprën penale “Lëndime fizike të rënda të qëllimshme”, në bashkëpunim. 

Subjekti është liruar nga burgu me datën 28.06.2004, në ekzekutim të porosisë me Nr. 77/04/8gr/25-6-2004 të Prokurorit të Shkallës së Parë Vulos, për shkak të, a) pezullimit të pjesës së mbetur të dënimit të llogaritur 2 vjet dhe 24 ditë në bazë të vendimit nr. 146/2004 të Këshillit të Gjykatës së Shkallës së Parë Volos, sipas neneve 105-110 të Kodit Penal, me detyrime: 1) të largimit të menjëhershëm të tij nga Greqia, dhe 2) të mosrifutjes së tij në Greqi, dhe b) llogaritjes së dobishme të dyzet e një (41) ditë pune të tij pa u mbajtur në burg për shpenzime gjyqësore

Referuar germës “c”, të pikës 1 të nenit 2, të ligjit nr.138/2015 "Për garantimin e integritetit të personave që zgjidhen, emërohen ose ushtrojnë funksione publike", ndalimet për kandidim, zgjedhjen apo ushtrimin e funksionit zbatohen ndaj personave të cilët janë dënuar me burgim me vendim të formës së prerë brenda ose jashtë territorit të Republikës së Shqipërisë, për kryerjen e një krimi që nuk përfshihet në shkronjat “a” dhe “b” të kësaj pike, për të cilin janë dënuar me jo më pak se 2 vjet burgim, janë të zbatueshme në këtë rast për arsye se subjekti është dënuar me 4 vjet për kryerjen e një vepre penale në Greqi. 
Referuar në përcaktimet e nenit 2, pika 2, germa “b”, ku thuhet se: “Ndalimi i parashikuar nga pika 1, e këtij neni, zbatohet edhe ndaj personave : b) që janë dëbuar nga territori i një shteti anëtar të BE-së, SHBA-së, Kanadasë, Australisë, në lidhje me një prej rasteve të parashikuara në pikën 1, shkronjat “a”, “b” dhe “c”, të këtij neni, apo janë dëbuar për cenim shumë të rëndë dhe serioz të sigurisë publike të shtetit përkatës.” Subjekti deklarues është dëbuar për arsye të pezullimit të pjesës së mbetur të dënimit dhe largimit të menjëhershëm të tij nga Greqia, shtet anëtar i BE-së, në lidhje me veprën penale të kryer prej tij parashikuar në pikën 1, germa “c” e Ligjit 138/2015. 
Në këtë rast kemi dy elementë atë të kryerjes së dënimit për të cilin është dënuar me burgim 4 vjet për kryerjen e një vepre penale që është parashikuar në pikën “c” të Ligjit 138/2015; si dhe dëbimit nga territori i një shteti anëtar i BE-së (Greqia), në lidhje me kryerjen e po të njëjtit krim. 

2. Sipas Pikës 13 Kreu V, të vendimit të Kuvendit 17/2016, nëse ekzistojnë të dhëna që përfshihen brenda sferës së ndalimeve, të parashikuara nga neni 2 i ligjit 138/2015 Komisioni Qendror i Zgjedhjeve, verifikon nëse ato përfshihen brenda periudhës së ndalimit të përcaktuar në nenin 4 të ligjit nr. 138/2015.

Ligji nr.138/2015 "Për garantimin e integritetit të personave që zgjidhen, emërohen ose ushtrojnë funksione publike", i ndryshuar, në nenin 4 të tij parashikon dhe periudhën gjatë të cilës zbatohen dispozitat e këtij ligji për ndalimin, kandidimin, zgjedhjen apo ushtrimin e funksionit, në varësi të llojit të veprës penale të deklaruar/ dënuar. 

Sipas nenit 4 të ligjit të sipërcituar


.....

3. Për personat që parashikohen nga shkronja “c”, e pikës 1, të nenit 2, të këtij ligji, ndalimi për kandidim, zgjedhje apo ushtrim të funksionit zgjat 10 vjet nga momenti i përfundimit të dënimit me burg, sipas vendimit gjyqësor të formës së prerë.
           .....

6.  Për personat e dëbuar sipas parashikimeve të shkronjës "b", të pikës 2, të nenit 2, të këtij ligji, kohëzgjatja e ndalimit për kandidim, zgjedhje apo ushtrim të funksionit është:

i) përjetë për dëbim, në lidhje me rastet e parashikuara nga neni 2, pika 1, shkronja "a";

ii) 20 vjet për dëbim, në lidhje me rastet e parashikuara nga neni 2, pika 1, shkronja "b";

iii) 10 vjet për dëbim, në lidhje me rastet e parashikuara nga neni 2, pika 1, shkronja "c", pavarësisht uljes së dënimit për shkak gjykimi të shkurtuar apo procedure të ngjashme me të që passjell uljen e dënimit.

.....

9. Ulja e masës së dënimit për shkak gjykimi të shkurtuar apo procedure të ngjashme me të që passjell uljen e dënimit, amnistia, depenalizimi, falja, pezullimi i dënimit, lirimi i parakohshëm me kusht apo çdo shkurtim i dënimit, në përputhje me ligjin, nuk ndikojnë në zbatimin e këtij ligji dhe nuk përllogariten në funksion të shkurtimit të afatit të dënimit, me qëllim shkurtimin e periudhës së ndalimeve të parashikuara nga ky ligj. Ky ligj nuk zbatohet për dënime të dhëna për dispozita që janë shfuqizuar nga Gjykata Kushtetuese pas dhënies së dënimit përkatës, si dispozita në kundërshtim me Kushtetutën në fuqi në momentin e dënimit.

Referuar nenit 4, pika 3, të ligjit nr. 138/2015, periudha e ndalimit për ushtrimin e funksionit për personat e dënuar për veprën penale të parashikuar nga neni 2, pika 1, germa “c”, e këtij ligji, ndalimi për kandidim, zgjedhje apo ushtrim të funksionit zgjat 10 vjet nga momenti i përfundimit të dënimit me burg, sipas vendimit gjyqësor të formës së prerë. 

Referuar nenit 4, pika 6, paragrafi “iii”, parashikon se për personat e dëbuar sipas parashikimeve të gërmës “b” të pikës 2 të nenit 2 të këtij ligji, kohëzgjatja e ndalimit për kandidim, zgjedhje apo ushtrim të funksionit është 10 vjet për dëbim, në lidhje me rastet e parashikuara nga neni 2, pika 1, shkronja "c", pavarësisht uljes së dënimit për shkak gjykimi të shkurtuar apo procedure të ngjashme me të që passjell uljen e dënimit.

Referuar të dhënave të Prokurorisë së Përgjithshme, Gjykata e Apelit të Përzier e Përbetuar Athinë, me vendimin 316/7-6-2004 ka dënuar me 4 vite burg Mentor Ndreu (alias Ertor Ndreu). Në formularin e vetëdeklarimit subjekti ka deklaruar se nga data 03.09.2002 – 07.07.2004 ka qenë i ndaluar nga organet kompetente Greke. Me Urdhrin e Prokurorit të Shkallës së Parë Volos  Nr. 77/04/8gr/25-6-2004 llogaritet nga data 25.06.2004 si pjesë e pezulluar e pjesës së mbetur të dënimit 2 vjet e 24 ditë. Pra 25.06.2004 – 19.07.2006 përllogaritet si pjesa e mbetur e vuajtjes së dënimit me burgim në total, për 4 vjet sipas vendimit gjyqësor të formës së prerë. 

Referuar pikës 9 të nenit 4 të Ligjit nr. 138/2015 "Për garantimin e integritetit të personave që zgjidhen, emërohen ose ushtrojnë funksione publike" sipas të cilës ulja e masës së dënimit nuk përbën shkak për gjykim të shkurtuar dhe nuk përllogariten në funksion të shkurtimit të afatit të dënimit, me qëllim shkurtimin e periudhës së ndalimeve të parashikuara nga ky ligj; 

Sa më sipër momenti i përfundimit të dënimit me burg, sipas vendimit gjyqësor të formës së prerë është data 19.07.2006. Referuar pikës 3 dhe 6 të nenit 4 të ligjit 138/2015, duke i shtuar datës 19.07.2006, 10 vjet, periudha e ndalimit për kandidim zgjedhje apo ushtrim funksionit për z. Ertor Ndreu përfundoi më datë 19.07.2016.

Neni 14 i Ligjit 138/2015, ne pikën 1 dhe 3 të tij parashikon se: 

“1. Ndalimet e këtij ligji zbatohen ndaj të gjitha kategorive të zyrtarëve, të cilët, në momentin e hyrjes në fuqi të këtij ligji, mbajnë një mandat apo një detyrë publike sipas përcaktimeve të këtij ligji nëse faktet apo rrethanat që përbëjnë kusht për zbatimin e këtij ligji kanë ndodhur përpara marrjes së funksionit publik. Konstatimi i kushteve të përcaktuara si ndalim nga ky ligj passjell përfundimin e ushtrimit të funksionit publik. “
3. “Llogaritja e periudhës së ndalimit fillon nga data e fillimit të detyrës apo e mandatit në vazhdim dhe shtrihet në periudhën që i paraprin kësaj date.....”, duke i dhënë këtij ligji fuqi prapavepruese për të gjithë kategoritë e zyrtarëve në çfarëdo momenti apo statusi juridik të tij.

Në lidhje me fuqinë prapavepruese të Ligjit 138/2015, i referohemi dhe jurisprudencës gjyqësore. Kështu, në Vendimin 80-2017-422, datë 10.02.2017, Gjykata Administrative e Shkallës së Parë (vendimi ka marrë formë të prerë, pasi nuk është ankimuar) shprehet (në atë rast, në lidhje me ish-deputetin, z.Dashamir Tahiri) se, “pavarësisht se paditësi më datë 29.12.2016 duhej konsideruar si i rehabilituar, mandati i tij si deputet i fituar përmes bërjes së betimit në fillim të shtatorit 2013, është mandat i fituar në kushtet e ndalimit sipas ligjit 138/2015. Konkretisht, bazuar në nenin 14, paragrafi 3 të tij, llogaritja e periudhës së ndalimit fillon nga data e fillimit të detyrës apo e mandatit në vazhdim dhe shtrihet në periudhën që i paraprin kësaj periudhe.”

Z. Ertor Ndreu, referuar vendimit nr.32, datë 06.05.2015 të KZAZ nr. 14 është regjistruar më datë 06.05.2015 si kandidat i listës shumemërore i subjektit Partia Demokratike, për anëtar në Këshillin e Bashkisë Mirditë. Në këto kushte z. Ertor Ndreu  është regjistruar kandidat në listën shumemërorë për Këshillin Bashkiak Mirditë brenda periudhës së ndalimit të ushtrimit të funksionit.

Duke qenë se z. Ertor Ndreu ka kandiduar si kandidat i listës shumemërore për zgjedhjet vendore të datës 21.06.2015, dhe në këtë periudhë kandidimi ai ishte në kushtet e ndalimit, sipas parashikimeve të neneve 10 dhe 11 të ligjit 138/2015, ai është në kushtet e mos zgjedhshmërisë.

Neni 11, pika 2 e ligjit nr.138/2015 “Për garantimin e integritet të personave që zgjidhen, emërohen ose ushtrojnë funksione publike”, parashikon se:

Për kandidatët e listave shumemërore, për të cilët kryhet verifikimi, sipas pikës 1, të këtij neni, kur verifikohen kushtet e mos zgjedhshmërisë, sipas këtij ligji, KQZ-ja shpall faktin e mos zgjedhshmërisë së personit përkatës dhe procedon me kandidatin vijues, në përputhje me rregullat e përcaktuara në Kodin Zgjedhor.
Për sa më sipër Komisioni Qendror i Zgjedhjeve referuar nenit 10, pika 1, germa  “c” dhe nenit 11, pika 2, e Ligjit nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike” shpall faktin se z. Ertor Ndreu është në kushtet e moszgjedhshmërisë në funksionin e anëtarit të Këshillit të Bashkisë Mirditë.






PËR KËTO ARSYE:

Komisioni Qendror i Zgjedhjeve, bazuar në nenin 23, pika 1, germa a, i Ligjit nr. 10019 datë 29.12.2008  “Kodi Zgjedhor i Republikës së Shqipërisë’’, i ndryshuar; Neni  10, pika 1, germa c, neni 11, pika 2 i ligjit 138/2015, “Për garantimin e integritet të personave që zgjidhen, emërohen ose ushtrojnë funksione publike”; pika 14, e Vendimit të Kuvendit nr. 17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike”. 
VENDOSI:
1. Të shpall mozgjedhshmërinë si anëtar në Këshillin e Bashkië Mirditë të kandidatit të radhës në  

     listën shumemërore të Partisë Demokratike, Bashkia Mirditë, Z. Ertor Ndue Ndreu.

2. Ky vendim hyn në fuqi menjëherë.

3. Kundër këtij vendimi mund të bëhet ankim sipas ligjit.
Klement

ZGURI

Kryetar

Denar 

BIBA


ZV/Kryetar

Bledar

SKËNDERI

Anëtar

Edlira


JORGAQI

Anëtare
Gëzim


VELESHNJA

Anëtar

Vera


SHTJEFNI

Anëtare
________________________________________________________________________________

Nr 20 . i vendimit   Data 16.04.2018 e vendimit     Ora 11:00 e vendimit

[image: image2.jpg]eaRE
SO
3 S

ST 2075

¢

%

o &
Wans o™

Froyare e




                  “Për shqyrtimin e rezultatit të verifikimit të Prokurorisë së Përgjithshme për subjektin deklarues Z. Ertor Ndue Ndreu, kandidat per anetar i Keshillit Bashkiak Mirdite, në zbatim të ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”.

